
Մոլդովայի կազմակերպության առաջարկությունները 

 

1. Մոլդովայի Հանրապետությունում 2016-2025 թվականների համար «Ջրի և 

առողջության մասին» Արձանագրության իրականացման վերաբերյալ ազգային 

ծրագիրը հիմնական փաստաթուղթն է միջնաժամկետ և երկարաժամկետ 

ռազմավարական գործողություններ ծրագրելու համար՝ մինչև 2025թ․-ն 

Արձանագրությամբ Մոլդովայի Հանրապետության ստանձնած 

պարտավորությունների համաձայն նպատակային ցուցանիշներին հասնելու համար։ 

2. Ծրագրի իրականացումն ազգային առաջնահերթություն է, որն ազդում է կյանքի 

որակի և անուղղակիորեն բնակչության առողջության վիճակի բարելավման վրա, և 

Մոլդովայի Հանրապետությունը որպես Արձանագրության Կողմ վայելում է 

միջազգային բարձր հեղինակություն։ 

3. Ազգային ծրագրի իրականացման գործընթացում էականորեն մշակվել է ազգային 

նորմատիվային դաշտը, ներառյալ կանոնակարգերը, ուղեցույցները և 

քաղաքականության փաստաթղթերը: 

4. Արձանագրության թիրախների սահմանման և վերանայման նախորդ 

գործընթացում ՀԿ համայնքը լայնորեն ներգրավված էր գործընթացում՝ մասնակցելով 

շահագրգիռ կողմերի հանդիպումներին և տրամադրելով դիտողություններ և 

առաջարկություններ: «Էկո-Կոնտակտ» ՀԿ-ն նաև հանդես է գալիս որպես 

ջրամատակարարման և ջրահեռացման մասնագետների համայնքի 

քարտուղարություն, որը հավաքվում է եռամսյակը մեկ և ներառում է ջրային ոլորտի, 

շրջակա միջավայրի պաշտպանության և հանրային առողջության մասնագետներ և 

ունի ծանրակշիռ դերակատարություն Արձանագրության իրականացման գործում:  

5. Որպես ծրագրի իրականացման ռիսկեր բացահայտվել են միջոցառումների 

իրականացման համար տարածքներում ինստիտուցիոնալ կարողությունների 

անբավարարությունը, իրականացման համար պատասխանատու որոշ 

դերակատարների անբավարար ներգրավվածությունը, չընդգրկված ոլորտներում 

ֆինանսական ռեսուրսների բացահայտումը, ջրային ռեսուրսների կախվածությունը 

կլիմայի փոփոխությունից: 

6. Բացահայտված առաջնահերթ խնդիրը ստորգետնյա աղբյուրներից և գյուղական 

բնակավայրերի ջրատարներից խմելու ջրի որակի անհամապատասխանության 

բարձր մակարդակն է, ինչը վտանգ է ներկայացնում բնակչության առողջության 

համար: 

7. Բացահայտված խնդիրներից ամենաէականը դանդաղ առաջընթացն է և քաղաքային 

և գյուղական բնակչության միջև առկա մեծ անհամապատասխանությունն անվտանգ 

կառավարվող ջրամատակարարման և ջրահեռացման համակարգերի 

հասանելիության հարցում։ 


